
    N -------------- Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2007 ԹՎԱԿԱՆԻ ՄԱՐՏԻ 22-Ի N 655-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
Հայաստանի Հանրապետության կառավարությունը որոշում է.

1. Հայաստանի Հանրապետության կառավարության 2007 թվականի մարտի 22-ի <<Հայաստանի Հանրապետությունում մարդատար-տաքսի ավտոմոբիլներով ուղևորափոխադրումների  կազմակերպման լիցենզավորման կարգը և լիցենզիայի ձևը հաստատելու մասին>> N 655-Ն որոշման մեջ կատարել հետևյալ փոփոխությունները և լրացումները:

1) Որոշմամբ հաստատված կարգը (կարգի)՝
ա.  լրացնել նոր  7.1 կետով` հետևյալ բովանդակությամբ.

<<7.1. Մարդատար-տաքսի ավտոմոբիլներով ուղևորափոխադրումներում ընդգրկված ավտոմոբիլների համար հատկացվում է լիցենզիայի ներդիր /ներդիրներ/ (այսուհետև ներդիր): Լիցենզիան տրամադրվում է ներդիրի  հետ միասին: Լիցենզիայի հետ միաժամանակ ներդիր ստանալու համար կազմակերպությունը ներկայացնում է N 4 ձևով սահմանված փաստաթղթերը:>>:

բ. լրացնել նոր  7.2  կետով՝ հետևյալ բովանդակությամբ.

<<7.2. Լիցենզիա, ինչպես նաև լիցենզիայի ներդիրներ ստանալու հայտերը և դրանց կից փաստաթղթերը կարող են ներկայացվել առձեռն, փոստով կամ էլեկտրոնային եղանակով: Էլեկտրոնային համակարգի միջոցով փաստաթղթերը ներկայացվում են Հայաստանի Հանրապետության կառավարության 2010թ. սեպտեմբերի 24-ի N 1283-Ն որոշմամբ սահմանված կարգով:>>:

գ. 8-րդ կետը շարադրել հետևյալ խմբագրությամբ.

<<8. Թղթային եղանակով փաստաթղթերը ներկայացնելիս կազմակերպությունը պատճենների հետ միաժամանակ ներկայացնում է փաստաթղթերի բնօրինակները, որոնք պատճենների հետ համադրելուց հետո անմիջապես վերադարձվում են հայտատուին: Փոստով հայտ ներկայացնելու դեպքում փաստաթղթերի պատճենները ներկայացվում են ՀՀ օրենսդրությամբ սահմանված կարգով նոտարական վավերացմամբ>>,

դ.  10-րդ կետն ուժը կորցրած ճանաչել.

ե. 11-րդ կետը շարադրել հետևյալ խմբագրությամբ.

<<11. Ներդիր ստանալու համար լիցենզավորված կազմակերպությունը ներկայացնում է N 4 ձևով սահմանված փաստաթղթերը:>>

զ. 12-րդ  կետի՝
ա)  1-ին ենթակետը շարադրել հետևյալ խմբագրությամբ.

<<1) ավտոմոբիլների կայանատեղի առկայությունը` մեկ ավտոմոբիլի կայանման համար  առնվազն 20 մ² մակերեսով, որի մեջ չի մտնում դիտափոսի կամ էստակադայի համար հատկացված տարածքը>>,

բ)  2-րդ ենթակետի <<գիծ>> բառը փոխարինել <<ուղևորափոխադրումների>> բառով,  

է. լրացնել նոր 12.1 կետով՝ հետևյալ բովանդակությամբ.
<<12.1 Լիցենզավորման պայմաններին և պահանջներին համապատասխանության ուսումնասիրությունն իրականացվում է ներկայացված փաստաթղթերի հիման վրա: Կազմակերպությունը լիցենզավորող մարմին է ներկայացնում մարդատար-տաքսի ավտոմոբիլներով ուղևորափոխադրումներում ներգրավվող ավտոմոբիլների լիցենզավորման կարգին համապատասխանության վերաբերյալ տեղեկանք (N 3 ձև) և կազմակերպության հավաքակայանի լիցենզավորման կարգին համապատասխանության վերաբերյալ տեղեկանք (N 13 ձև): Հավաքակայանների վերաբերյալ տեղեկությունները գրանցվում են  հավաքակայանների մասին ռեգիստրում: Ռեգիստրի ձևը և վարման կարգը սահմանում է լիազոր մարմնի ղեկավարը:>>,

ը.  13-րդ կետը լրացնել նոր պարբերությամբ` հետևյալ բովանդակությամբ.

<<Լիցենզավորված կազմակերպությունը լիցենզիայի ներդիր ստանում է ձև N 6 տեղեկանքը ներկայացնելուց հետո՝ 3 աշխատանքային օրվա ընթացքում:>>,

թ. 15-րդ կետն ուժը կորցրած ճանաչել,

ժ. 16-րդ կետից հանել <<սահմանված գործողության ժամկետում>> բառերը,

ժա. 17-րդ կետը շարադրել հետևյալ խմբագրությամբ.

<<17. Լիցենզավորող հանձնաժողովը հայտն ստանալուց հետո 10 աշխատանքային օրվա ընթացքում ուսումնասիրում է ներկայացված փաստաթղթերի համապատաս​խանությունը սույն կարգի պահանջներին:>>

ժբ. 20.1-րդ կետը շարադրել նոր խմբագրությամբ` հետևյալ բովանդակությամբ.
<<20.1. Մարդատար տաքսի-ավտոմոբիլի սեփականատիրոջ փոփոխության, ինչպես նաև տվյալ ավտոմոբիլով ուղևորափոխադրումներ այլևս չիրականացնելու կապակցությամբ կազմակերպությունը, իսկ դատարանի համապատասխան վճռի հիման վրա տրանսպորտային միջոցի օտարման դեպքում և լիցենզիայի կասեցման ընթացքում տրանսպորտային միջոցի վարձակալության պայմանագրի լուծման դեպքում դրա սեփականատերը դիմում է լիցենզավորող մարմին` ներկայացնելով փոփոխության հիմքերը և ավտոմոբիլին հատկացված լիցենզիայի ներդիրի բնօրինակը: Լիցենզավորող հանձնաժողովը դիմումը ստանալուց հետո 5 աշխատանքային օրվա ընթացքում կազմակերպությանը տրամադրում է տեղեկանք` համաձայն NN 9 և 10 ձևերի, դեղին հիմնագույնի համարանիշը ճանապարհային ոստիկանությանը հանձնելու համար: Մարդատար-տաքսի ավտոմոբիլն այդպիսի ավտոմոբիլներով ուղևորափոխադրումներ իրականացնելու իրավունք ունեցող անձանց օտարվելու կամ ֆինանսական վարձակալության (լիզինգի) պայմանագրով վարձակալության տրամադրվելու դեպքում դեղին հիմնագույնի համարանիշերը, նախկին սեփականատիրոջ համաձայնությամբ, չեն հանձնվում ճանապարհային ոստիկանություն>>:
ժգ.  Երկրորդ գլուխը լրացնել նոր 20.5 կետով՝ հետևյալ բովանդակությամբ.

<<20.5 Լիցենզավորող մարմինն առնվազն ամիսը մեկ անգամ ճանապարհային ոստիկանությանն է տրամադրում տեղեկատվություն մարդատար-տաքսի ավտոմոբիլներով ուղևորափոխադրումների կազմակերպման գործունեություն իրականացնող կազմակերպությունների կողմից ներդիրների ուժը կորցրած ճանաչվելու վերաբերյալ՝ համաձայն N 12 ձևի, որի 8-րդ սյունակը լրացվում է ճանապարհային ոստիկանության կողմից և 10 աշխատանքային օրվա ընթացքում ներկայացվում է լիցենզավորող մարմին>>:

ժդ. 22-րդ կետն ուժը կորցրած ճանաչել.

ժե. 23-րդ կետի՝
ա) 3-րդ ենթակետում ուժը կորցրած ճանաչել <<հուսալի ամրացված>> բառերը,

բ) 4-րդ ենթակետում <<տեղեկատվություն>> բառից հետո լրացնել <<(կազմա​կեր​պության անվանումը,  հեռախոսահամարը և վարորդի անուն ազգանունը)>>,

ժզ. լրացնել նոր՝ 24.1 կետով հետևյալ բովանդակությամբ,
<<24.1 Lիցենզիայի և ներդիրների ձևաթղթերը ստորագրվում են Հայաստանի Հանրապետության տրանսպորտի և կապի նախարարության աշխատակազմի լիցենզավորման գործակալության պետի կողմից և կնքվում Հայաստանի Հանրապետության տրանսպորտի և կապի նախարարության աշխատակազմի լիցենզավորման գործակալության Հայաստանի Հանրապետության զինանշանի պատկերով և հայերեն իր անվանմամբ կլոր կնիքով:>>,

ժէ. լրացնել նոր 25.1 կետով՝  հետևյալ բովանդակությամբ.


<<25.1 Լիցենզիայի դադարեցման դիմումի հետ միասին լիազոր մարմին է ներկայացվում կազմակերպությանը տրամադրված լիցենզիայի և ներդիրների բնօրինակները:>>,

ժը. լրացնել նոր 5-րդ գլխով՝ հետևյալ բովանդակությամբ.

V. ԼԻՑԵՆԶԻԱՅԻ ԵՎ ԼԻՑԵՆԶԻԱՅԻ ՆԵՐԴԻՐՆԵՐԻ ՀԱՅՏԵՐԻ ՄԵՐԺՈՒՄԸ.

26. Լիցենզիայի և լիցենզիայի ներդիրի /ներդիրների/ հայտերը մերժվում են Հայաստանի Հանրապետության օրենսդրությամբ և <<Լիցենզավորման մասին>> Հայաստանի Հանրապետության օրենքով սահմանված դեպքերում, ինչպես նաև եթե
1) ներկայացված փաստաթղթերի համաձայն ավտոմոբիլները չեն համապատաս​խա​նում սույն կարգի 23-րդ կետով սահմանված պահանջներին.
ի. կարգին կից N 1, N 2, N 3, N 4 ձևերը շարադրել նոր խմբագրությամբ.

իա. կարգը լրացնել նոր N 12  և  N 13 ձևերով.

իբ. N 7 ձևում <<Լիցենզավորող հանձնաժողովի նախագահ>> բառերը փոխարինել  <<ՀՀ տրանսպորտի և կապի նախարարության աշխատակազմի լիցենզավորման գործակալության պետ>> բառերով, 

իգ. 8-րդ ձևն ուժը կորցրած ճանաչել,

իդ. Հավելված 2-ով հաստատված լիցենզիայի ձևի <<ՀՀ ՏՐԱՆՍՊՈՐՏԻ ԵՎ ԿԱՊԻ ՆԱԽԱՐԱՐ>> բառերը փոխարինել <<ՀՀ  տրանսպորտի և կապի նախարարության աշխատակազմի լիցենզավորման գործակալության պետ >> բառերով,

իե. N 10 ձևի վերջում լրացնել նոր պարբերություն հետևյալ բովանդակությամբ.

<<Տեղեկանքն ուժի մեջ է 5 աշխատանքային օրվա ընթացքում>>:  

2. Հայաստանի Հանրապետությունում մարդատար-տաքսի ավտոմոբիլներով ուղևորափոխադրումների կազմակերպման լիցենզիա ստացած կազմակերպությունները սույն որոշումն ուժի մեջ մտնելուց հետո եռամսյա ժամկետում իրենց գործունեությունը պետք է համապատասխանեցնեն սույն որոշման պահանջներին: 

3. Սույն որոշումն ուժի մեջ է մտնում պաշտոնական հրապարակումից վեց ամիս հետո:

Ձև N 1
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏՐԱՆՍՊՈՐՏԻ ԵՎ ԿԱՊԻ ՆԱԽԱՐԱՐՈՒԹՅՈՒՆ
Հ Ա Յ Տ

ՀԱՅԱUՏԱՆԻ ՀԱՆՐԱՊԵՏՈՒԹՅՈՒՆՈՒՄ ՄԱՐԴԱՏԱՐ-ՏԱՔՍԻ ԱՎՏՈՄՈԲԻԼՆԵՐՈՎ
ՈՒՂԵՎՈՐԱՓՈԽԱԴՐՈՒՄՆԵՐԻ ԿԱԶՄԱԿԵՐՊՄԱՆ ԼԻՑԵՆԶԻԱՅԻ ՍՏԱՑՄԱՆ ՄԱՍԻՆ
	Հայտատու________________________________________________________

(կազմակերպության անվանումը կամ անհատ ձեռնարկատիրոջ անունը, հայրանունը, ազգանունը)

	Գտնվելու վայրը ___________________________________________________

(կազմակերպության գտնվելու վայրը կամ անհատ ձեռնարկատիրոջ բնակության վայրը)


Կազմակերպության կամ անհատ ձեռնարկատիրոջ պետական գրանցման համարը __________

Խնդրում եմ տրամադրել լիցենզիա  մարդատար-տաքսի ավտոմոբիլներով փոխադրումներ
իրականացնելու համար:

Կից ներկայացվում է  պետական տուրքի վճարման անդորրագիրը:

 
Հայտնում եմ, որ ՀՀ տրանսպորտի և կապի նախարարություն ներկայացված փաստաթղթերում
առկա տվյալները հավաստի են: 

	Հայտատու _______________________________________________________

(պաշտոնը)


	_________________________
(անունը, ազգանունը)
	_____________________
(ստորագրությունը)


	
	_____ __________________ 20  թ.


Ձև N 2 
Հ Ա Յ Տ 

ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆՈՒՄ ՄԱՐԴԱՏԱՐ-ՏԱՔՍԻ ԱՎՏՈՄՈԲԻԼՆԵՐՈՎ ՈՒՂԵՎՈՐԱՓՈԽԱԴՐՈՒՄՆԵՐԻ ԿԱԶՄԱԿԵՐՊՄԱՆ ԳՈՐԾՈՒՆԵՈՒԹՅԱՆ ԼԻՑԵՆԶԻԱՅԻ ՆԵՐԴԻՐԻ (ՆԵՐԴԻՐՆԵՐԻ) ՍՏԱՑՄԱՆ ՄԱՍԻՆ
Խնդրում եմ տրամադրել __________  լիցենզիայի ներդիր (ներդիրներ)` կից ցանկով ներկայացված ավտոմոբիլների համար` Հայաստանի Հանրապետությունում մարդատար-տաքսի ավտոմոբիլներով փոխադրումներ իրականացնելու համար:

	Հայտատու________________________________________________________

(կազմակերպության գտնվելու վայրը կամ անհատ ձեռնարկատիրոջ բնակության վայրը)

	
______________________________________________________________

	
Լրացուցիչ տեղեկություններ ____________________________________________

	
_________________________________________________________


Նախապեu ծանոթացել եմ տրանսպորտի ոլորտին առնչվող ՀՀ օրենքների և այլ իրավական ակտերի պահանջներին ու պարտավորվում եմ ապահովել դրանց կատարումը:
Կից ներկայացնում եմ գործող կարգի պահանջներով նախատեսված անհրաժեշտ փաստաթղթերը, որոնց իuկությունը հավաuտում եմ:

	Հայտատու
	_____________________
(ստորագրությունը)
	_________________________
(անունը, ազգանունը)


	
	_____ __________________ 20  թ.


Ձև N 3
ՏԵՂԵԿԱՆՔ

.                                                                                                                                       .
     (կազմակերպության անվանումը կամ անհատ ձեռնարկատիրոջ անուն, ազգանուն, հայրանունը)                          

ԿՈՂՄԻՑ ՆԵՐԿԱՅԱՑՎԱԾ ԱՎՏՈՄՈԲԻԼՆԵՐԻ ԼԻՑԵՆԶԱՎՈՐՄԱՆ ԿԱՐԳԻՆ ՀԱՄԱՊԱՏԱՍԽԱՆՈՒԹՅԱՆ ՎԵՐԱԲԵՐՅԱԼ

	ԱՎՏՈՄՈԲԻԼԻ

	հ/հ
	մակնիշը
	հաշվառման համարանիշը
	 դեղին  հիմնագույնի համարանիշը*
	ուղեսրահում ուղևորին տեսանելի մասում տեղադրված է տաքսամետր (սակաչափիչ)
	թափքի կողային մասում առկա է շախմատաձև տարբերանշմամբ գծանշում
	ուղեսրահում  առկա է զբաղված լինելը (չլինելը) արտահայտող լուսացուցիչ
	տանիքին  առկա է  <<ՏԱՔՍԻ>> գրառմամբ դեղին գույնի տարբերանշան
	ուղեսրահում առկա է տաքսի ծառայություն մատուցող կազմակերպության և տվյալ ավտոմոբիլի վարորդի մասին տեղեկատվություն

	1
	2
	3
	4
	5
	6
	7
	8
	9

	1
	
	
	
	
	
	
	
	

	2
	
	
	
	
	
	
	
	

	3
	
	
	
	
	
	
	
	


* Լրացվում է միայն լիցենզիայի ներդիրի փոխարինման ժամանակ:

Հայտնում եմ, որ ՀՀ տրանսպորտի և կապի նախարարություն ներկայացրած փաստաթղթերում առկա տվյալները հավաստի են: Կեղծ տվյալներ ներկայացնելու համար ՀՀ օրենսդրությամբ նախատեսված պատասխանատվության մասին տեղյակ եմ:

Հայտատու                                                         
                                                                     .                                                                                       
                           (ստորագրությունը)                                                                       
(անունը, ազգանունը)

                                                                                                                                    20    թ.
Ձև  N 4

ՑԱՆԿ
ՀԱՅԱՍՏԱՆԻ  ՀԱՆՐԱՊԵՏՈՒԹՅՈՒՆՈՒՄ ՄԱՐԴԱՏԱՐ-ՏԱՔՍԻ ԱՎՏՈՄՈԲԻԼՆԵՐՈՎ ՈՒՂԵՎՈՐԱՓՈԽԱԴՐՈՒՄՆԵՐԻ ԿԱԶՄԱԿԵՐՊՄԱՆ ԼԻՑԵՆԶԻԱՅԻ ՆԵՐԴԻՐԻ ՍՏԱՑՄԱՆ ՀԱՄԱՐ ՊԱՀԱՆՋՎՈՂ ՓԱՍՏԱԹՂԹԵՐԻ
1. Հայտ (N 2 ձև):

2. Մարդատար-տաքսի ավտոմոբիլներով ուղևորափոխադրումներում ներգրավվող ավտոմոբիլների լիցենզավորման կարգին համապատասխանության վերաբերյալ տեղեկանք (N 3 ձև):

3. Կազմակերպության հավաքակայանի լիցենզավորման կարգին համապատասխանության վերաբերյալ տեղեկանք (N 13 ձև):

4. Ավտոմոբիլների տեխնիկական անձնագրի (հաշվառման վկայագրի) պատճենը:

5. Ավտոմոբիլի սեփականության կամ ՀՀ օրենսդրությամբ սահմանված կարգով օգտագործման դեպքում դրա օրինականությունը հաստատող փաստաթղթի պատճենը:

6. Ավտոմոբիլն այլ տեսակի վառելիքով շահագործման համար վերասարքավորելու /կահավորելու/  դեպքում՝  օրինականությունը հաստատող և հերթական  փորձարկումները հավաստող փաստաթղթի պատճենը:

7. Ավտոմոբիլի ուղեսրահում տեղադրված սակաչափիչի վերաբերյալ արտադրողի կողմից տրված տեխնիկական անձնագրի կամ սակաչափիչի ստուգաչափման վերաբերյալ իրավասու  մարմնի կողմից տրված տեղեկանքի (եզրակացության) պատճենը:

8. Կազմակերպության կամ անհատ ձեռնարկատիրոջ շարժական կազմի հավաքակայանի անհրաժեշտ պայմանները բավարարող տարածքի սեփականության (օգտագործման) իրավունքի պետական գրանցման վկայականի, իսկ 1-3 ավտոմոբիլ ունեցող կազմակերպության կամ անհատ ձեռնարկատիրոջ համար՝ հավաքակայանին ներկայացվող անհրաժեշտ պայմանների ապահովման պայմանագրի պատճենները, բացառությամբ մեկ մարդատար-տաքսի ավտոմոբիլով ուղևորափոխադրումներ իրականացնող անհատ ձեռնարկատերերի, որոնք ներկայացնում են ավտոմոբիլի տեխնիկական և վարորդի առողջական վիճակի ամենօրյա նախաուղերթային զննման աշխատանքների ապահովումը հավաստող փաստաթղթերի պատճենները (լիցենզավորված կազմակերպության հետ կնքված նախաուղերթային սպասարկման պայմանագիր, մեխանիկի և բուժաշխատողի հետ կնքված աշխատանքային պայմանագիր և այլն):

Ձև N 12

ՏԵՂԵԿԱՏՎՈՒԹՅՈՒՆ
	
	
	
	

	
	
	
	

	ՄԱՐԴԱՏԱՐ-ՏԱՔՍԻ ԱՎՏՈՄՈԲԻԼՆԵՐԻ ԼԻՑԵՆԶԻԱՅԻ ՆԵՐԴԻՐՆԵՐԻ ՀԱՆՁՆՄԱՆ ԵՎ  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՈՍՏԻԿԱՆՈՒԹՅԱՆ, ՃԱՆԱՊԱՐՀԱՅԻՆ ՈՍՏԻԿԱՆՈՒԹՅՈՒՆՈՒՄ ՀԱՇՎԱՌՈՒՄԻՑ ՀԱՆԵԼՈՒ ՎԵՐԱԲԵՐՅԱԼ

	

	
	
	
	
	
	
	
	

	Հ/Հ
	Կազմակերպության անվանումը
	Մակնիշը (տիպարը)
	Ներդիրի համարը
	Հաշվառման համարանիշը (դեղին)
	Հաշվառման համարանիշը (սպիտակ)
	Ներդիրի ուժը կորցրած ճանաչելու հրամանի համարը և ամսաթիվը
	Հանվել է հաշվառումից (լրացվում է ՀՀ ՃՈ-ի կողմից)

Ձև N 13
Տ Ե Ղ Ե Կ Ա Ն Ք


(կազմակերպության անվանումը կամ անհատ ձեռնարկատիրոջ անուն, ազգանուն, հայրանուն)

ԿՈՂՄԻՑ ՆԵՐԿԱՅԱՑՎԱԾ ՀԱՎԱՔԱԿԱՅԱՆԻ ԼԻՑԵՆԶԱՎՈՐՄԱՆ ԿԱՐԳԻՆ ՀԱՄԱՊԱՏԱՍԽԱՆՈՒԹՅԱՆ ՎԵՐԱԲԵՐՅԱԼ

	ԿԱԶՄԱԿԵՐՊՈՒԹՅԱՆ

	հավաքակայանի հասցեն
	հավաքա-կայանի տարածքի չափը
	ստացած ներդիրների քանակը
	հավաքակայանի տարածքում վարորդների ամենօրյա  բուժզննման կետի առկայությունը 
	հավաքակայանի տարածքում   ավտոմոբիլների` տեխնիկական վիճակի վերահսկման կետի (դիտափոս կամ էստակադա) առկայությունը 

	
	
	
	
	


Հայտնում եմ, որ ՀՀ տրանսպորտի և կապի նախարարություն ներկայացրած փաստաթղթերում առկա տվյալները  հավաստի են: Կեղծ տվյալներ ներկայացնելու համար ՀՀ օրենսդրությամբ նախատեսված պատասխանատվության մասին տեղյակ եմ:

Հայտատու
           










(ստորագրություն)





(անունը,ազգանունը)


20    թ.

ՀԻՄՆԱՎՈՐՈՒՄ
<<Հայաստանի Հանրապետության կառավարության 2007թ. մարտի 22-ի N 655-Ն որոշման մեջ փոփոխություններ և լրացումներ կատարելու մասին>> որոշման նախագծի ընդունման
1. Իրավական ակտի անհրաժեշտությունը (նպատակը).

<<Հայաստանի Հանրապետության կառավարության 2007թ. մարտի 22-ի N 655-Ն որոշման մեջ փոփոխություններ և լրացումներ կատարելու մասին>> որոշման նախագծի ընդունման անհրաժեշտությունը պայմանավորված է սպառողների իրավունքների առավել պաշտպանության, մատուցվող ծառայությունների որակի բարձրացման, տնտեսվարող սուբյեկտների համար հավասար պայմանների ստեղծման անհրաժեշտությամբ, ինչպես նաև ոլորտում առկա խնդիրների կանոնակարգման նպատակով:

2. Ընթացիկ իրավիճակը և խնդիրները.

<<Հայաստանի Հանրապետության կառավարության Հայաստանի Հանրապետությունում մարդատար-տաքսի ավտոմոբիլներով ուղեւորափոխադրումների կազմակերպման լիցենզավորման կարգը և լիցենզիայի ձևը հաստատելու մասին>> N 655-Ն որոշմամբ մարդատար-տաքսի ծառայության մեջ ներգրավվող ավտոմոբիլների համար սահմանված է տարիքային սահմանափակում: Ոլորտում ստվերային ձևով ներգրավված են մեծ թվով տրանսպորտային միջոցներ, որոնք տեխնիկապես սարքին վիճակում են գտնվում,  սակայն իրավունք չունեն օրինական կարգով ներգրավվելու փոխադրումների իրականացման գործընթացում: Նշված տրանսպորտային միջոցների պատշաճ ձևով տեխնիկական զննության անցկացումը կարող է հիմք հանդիսանալ տվյալ ավտոմոբիլները մարդատար-տաքսի ավտոմոբիլներով ուղևորափոխադրումների կազմակերպման գործունեության մեջ ներգրավվելու համար:

Միաժամանակ, առկա են սակաչափիչների նկատմամբ իրականացվող տեխնիկական հսկողությունը և տնտեսվարող սուբյեկտների կողմից որպես հավաքակայան ներկայացվող տարածքների նկատմամբ սահմանված չափորոշիչները կանոնակարգելու անհրաժեշտությունը:

3. Տվյալ բնագավառում իրականացվող քաղաքականությունը.

Անհրաժեշտություն է առաջացել օրենսդրական փոփոխությունների միջոցով  նպաստել ոլորտում փոքր և միջին բիզնեսի զարգացմանը, մարդատար-տաքսի ավտոմոբիլներով իրականացվող ուղևորափոխադրումների անվտանգության բարձրացմանը, սպառողների իրավունքների և շահերի պաշտպանությանը, ինչպես նաև ոլորտում առկա օրենսդրական բացթողումների կարգավորմանը:

4. Կարգավորման նպատակը և բնույթը.

Որոշման նախագծի ընդունումը նպատակ է հետապնդում ոլորտում կանխել ապօրինի գործունեությունը, տնտեսվարողների համար ստեղծել հավասար իրավական դաշտ, բացառել առանց սակաչափիչների կամ անսարք սակաչափիչով գործունեության իրականացումը:

5. Նախագծի մշակման գործընթացում ներգրավված ինստիտուտները և անձինք.

Որոշման նախագիծը մշակվել է ՀՀ տրանսպորտի և կապի նախարարության աշխատակազմի լիցենզավորման գործակալության կողմից:

6. Ակնկալվող արդյունքը.

Որոշման նախագծի ընդունման դեպքում ակնկալվում է մարդատար-տաքսի ավտոմոբիլներով իրականացվող ուղևորափոխադրումների կազմակերպման ոլորտում մատուցվող ծառայությունների որակի բարձրացում, ոլորտում կանոնակարգված, թափանցիկ և վերահսկելի գործունեության ապահովում:

ՏԵՂԵԿԱՆՔ
<<Հայաստանի Հանրապետության կառավարության 2007թ. մարտի 22-ի N 655-Ն որոշման մեջ փոփոխություններ և լրացումներ կատարելու մասին>> որոշման նախագծի ընդուման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտության վերաբերյալ.

1. Այլ իրավական ակտերում փոփոխությունների և/կամ լրացումների անհրաժեշտությունը.

<<Հայաստանի Հանրապետության կառավարության 2007թ. մարտի 22-ի N 655-Ն որոշման մեջ փոփոխություններ և լրացումներ կատարելու մասին>> որոշման նախագծի ընդուման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չկա:

2. Միջազգային պայմանագրերով ստանձնած պարտավորությունների հետ համապատասխանությունը.

<<Հայաստանի Հանրապետության կառավարության 2007թ. մարտի 22-ի N 655-Ն որոշման մեջ փոփոխություններ և լրացումներ կատարելու մասին>> որոշման նախագծում միջազգային պայմանագրերով Հայաստանի Հանրապետության ստանձնած պարտավորությունների հետ անհամապատասխանություն չկա:
ՏԵՂԵԿԱՆՔ
<<Հայաստանի Հանրապետության կառավարության 2007թ. մարտի 22-ի N 655-Ն որոշման մեջ փոփոխություններ և լրացումներ կատարելու մասին>> որոշման նախագծի նախագծմանը և քննարկմանը հասարակության մասնակցության մասին.

1. Հասարակությանը նախագծի վերաբերյալ իրազեկումը.

<<Հայաստանի Հանրապետության կառավարության 2007թ. մարտի 22-ի N 655-Ն որոշման մեջ փոփոխություններ և լրացումներ կատարելու մասին>> որոշման նախագիծը տեղակայվել է ՀՀ տրանսպորտի և կապի նախարարության ինտերնետային կայքում (www.mtc.am), ինչպես նաև օրենսդրական փաթեթը ներկայացվել է շահագրգիռ կազմակերպությունների քննարկմանը:

2. Հասարակության մասնակցությունը նախագծմանը և/կամ քննարկումներին.

Նախագծի վերաբերյալ հասարակության քննարկումներ չեն եղել, սակայն նախագծի մշակման ժամանակ հաշվի է առնվել մի շարք հասարակական կազմակերպությունների կողմից ՀՀ տրանսպորտի և կապի նախարարությանը արված առաջարկությունները:
ՏԵՂԵԿԱՆՔ
<<Հայաստանի Հանրապետության կառավարության 2007թ. մարտի 22-ի N 655-Ն որոշման մեջ փոփոխություններ և լրացումներ կատարելու մասին>> որոշման նախագիծն ընդունելու դեպքում պետական բյուջեում կամ տեղական ինքնակառավարման մարմինների բյուջեներում  ծախսերի և եկամուտների էական ավելացումների կամ նվազեցումների մասին
	Պետական բյուջեում կամ տեղական ինքնակառավարման մարմինների բյուջեների վրա ազդեցությունը

	Ցուցանիշներ 
	ընթացիկ (n-րդ) տարի 
	Հաջորդող 3 տարիները 

	
	
	n +1 
	n +2 
	n +3 

	
	Ըստ n - րդ տարվա պետական բյուջեի  


	փոխու-թյունը n - րդ տարվա պետա-կան բյուջեի  համեմատ
	Փոփոխությունն ընթացիկ տարվա համեմատ (n) 
	Փոփոխությունն ընթացիկ տարվա համեմատ (n) 
	Փոփոխությունն ընթացիկ տարվա համեմատ (n) 

	1 
	2 
	3 
	4 
	5 
	6 

	1.Եկամուտներ
	
	
	
	
	

	1.1. պետական բյուջեի եկամուտներ 
	
	
	
	
	

	1.2. ՏԻՄ եկամուտներ 
	
	
	
	
	

	2. Ծախսեր
	
	
	
	
	

	2.1. պետական բյուջեի ծախսեր
	
	
	
	
	

	 2.2. ՏԻՄ բյուջեի ծախսեր 
	
	
	
	
	

	3. Ֆիսկալ ազդեցության գնահատական
	
	
	
	
	

	3.1. պետական բյուջե 
	
	
	
	
	

	3.3. ՏԻՄ բյուջե 
	
	
	
	
	

	4. Եկամուտների և ծախսերի հաշվարկների մանրամասն ներկայացում (անհրաժեշտության դեպքում կարող է ներկայացվել հավելվածի տեսքով): 
	<<Հայաստանի Հանրապետության կառավարության 2007թ. մարտի 22-ի N 655-Ն որոշման մեջ փոփոխություններ և լրացումներ կատարելու մասին>> որոշման նախագիծն ընդունելու դեպքում պետական բյուջեում նախատեսվում է եկամուտների ավելացում:

	4.1. Եկամուտների գնահատում
	

	4.2. Ծախսերի գնահատում 
	

	5.  Այլ տեղեկություններ (եթե այդպիսիք առկա են) 
	


ԱՄՓՈՓ-ՏԵՂԵԿԱՆՔ

Հայաստանի Հանրապետության կառավարության <<Հայաստանի Հանրապետության կառավարության 2007 թվականի մարտի 22-ի N 655-Ն որոշման  մեջ փոփոխություններ և լրացումներ  կատարելու մասին>> որոշման նախագծի վերաբերյալ

	Առարկության, առաջարկության հեղինակը/առարկության, առաջարկության ստացման ամսաթիվը/
	Առարկության,
առաջարկության բովանդակությունը
	
Եզրակացություն

	1
	2
	3

	Հայաստանի Հանրապետության ֆինանսների նախարարություն
2011-05-18

1/12.4Ֆ/79014-11
	1) 1-ին կետի 1-ին ենթակետի <<բ>>, <<ժ>> և <<ժբ>> կետերով կարգում առաջարկվող փոփոխությունները կարիք ունեն հիմնավորման, քանի որ դրանցով առաջարկվում են խստացնող պայմաններ և պահանջներ, ինչը կարող է բնագավառում գործունեություն իրականացնող անձանց դժգոհության առիթ հանդիսանալ: Նշենք, որ անհրաժեշտ է այլ իրավական ակտերով հստակեցնել կետերով առաջարկվող պայմանների և պահանջների պահպանման նկատմամբ վերահսկողության ձևերը և մեխանիզմները:

2) 2-րդ կետն առաջարկում ենք խմբագրել և սահմանել, որ որոշումն ուժի մեջ է մտնում պաշտոնական հրապարակման օրվան հաջորդող վեց ամիս հետո, քանի որ <<Լիցենզավորման մասին>> ՀՀ օրենքի 48-րդ հոդվածի 4-րդ մասով սահմանված է, որ լիցենզիայի պայմանների ու պահանջների այնպիսի փոփոխությունը, որը սահմանափակում է լիցենզավորված անձի իրավունքները կամ նրա համար նախատեսում է նոր պարտականություններ, ուժի մեջ է մտնում համապատասխան փոփոխությունը հրապարակելուց ոչ շուտ, քան 6 ամիս հետո:


	Չի ընդունվել: Նկատի ունենալով, որ ՀՀ կառավարության 22.03.2007թ. թիվ 655-Ն որոշմամբ հաստատված կարգի 12-րդ կետով սահմանված են հավաքակայանին ներկայացվող անհրաժեշտ պայմանները, դրանք են` կայանատեղի մակերեսը մեկ ավտոմոբիլի համար 20 քառ մետր, դիտափոսի կամ էստակադաի առկայությունը և բուժզննման կետի առկայությունը առանձին ենթակետերով, ուստի նախագծով նոր պայմաններ կամ պահանջներ չեն նախատեսվում, այլ հստակեցվում են գործող պայմանները: Իսկ <ժբ> ենթակետի պահանջը բխում է անվտանգության տեսակետից: 

Ընդունվել է :

	Հայաստանի Հանրապետության տարածքային կառավարման նախարարություն  

2011-05-19

01/16/3108-11
	Առաջարկություններ և դիտողություններ չունի: 


	

	Հայաստանի Հանրապետության առողջապահության նախարարություն
2011-05-19

ՀՔ/14.1/4262-11  


	Առաջարկություններ և դիտողություններ չունի: 


	

	Հայաստանի Հանրապետության կրթության և գիտության  նախարարություն
2011-05-16

01/18.1/4912-11
	Առաջարկություններ և դիտողություններ չունի:
	

	Հայաստանի Հանրապետության կառավարությանն առընթեր պետական եկամուտների կոմիտե
2011-05-18

01/3-1/3160-11
	Կարծում եմ, որոշման նախագծի 1-ին կետի 1-ին ենթակետի <ը> պարբերությամբ նախատեսվող անցումային դրույթները պետք է սահմանել որպես ներկայացված նախագծի անցումային դրույթ և ոչ թե այն ներառել ՀՀ կառավարության 22.03.2007թ. N655-Ն որոշմամբ հաստատված կարգում:  


	Ընդունվել է :

	Երևանի քաղաքապետարան

2011-05-20

01/7-14486Հ
	1. Նախագծի 1-ին կետի 1-ին ենթակետի

1) <<գ>> պարբերությունում ներդիրների գործողության ժամկետի` լիցենզիայի գործողության ժամկետը չգերազանցելու ժամկետը հստակեցման կարիք ունի, քանի որ լիցենզիաները տրվում են անժամկետ: 
2) <<զ>> պարբերությունում բերված` տաքսամոտորային փոխադրումներում ներգրավվող ավտոմոբիլների տարիքային սահմանափակումը վերացնելու դրույթը ընդունելի չէ, քանի որ ավտոմոբիլների տարիքային սահմանափակումը վերացնելու դեպքում լուրջ խնդիրներ կառաջանան ավտոմոբիլների տեխնիկական վիճակի, սարքինության և շահագործման անվտանգության ապահովման տեսանկյունից:Բացի այդ, տարիքային սահմանափակման վերացումը կնպաստի տաքսամոտորային փոխադրումներում ներգրավվող ավտոմոբիլների քանակի կտրուկ աճին և այդ պայմաններում, հաշվի առնելով, որ դրանց մեծ մասը հիմնականում շահագործվում են Երևան քաղաքում, զգալի բարդություններ կառաջանան մայրաքաղաքի երթևեկության կազմակերպման, անվտանգության ապահովման և կայանատեղիների կազմակերպման գործընթացում: Այս տեսանկյունից ավտոմոբիլների տարիքային սահմանափակման հարցը լրացուցիչ քննարկման և վերանայման կարիք ունի:

Այն դեպքում, եթե տարիքային սահմանափակում չի նախատեսվելու, ապա առաջարկվում է քննարկել Երևան քաղաքում մարդատար-տաքսի ավտոմոբիլների ընդհանուր քանակի, ինչպես նաև ՀՀ մարզերից Երևան ժամանող տաքսիների քանակների սահմանափակման հարցը:


	Ընդունվել է :

Չի ընդունվել: Նկատի ունենալով, որ ներկայումս էլ տաքսամոտորային փոխադրումներում շահագործվում են 10 տարվանից ավել տարիք ունեցող տրանսպորտային միջոցներ, որոնց գործունեությունը չի վերահսկվում և դուրս է իրավական դաշտից: Առաջարկվող փոփոխության նպատակն է վերահսկելի դարձնել այդ տրանսպորտային միջոցներով տաքսոմոտորային փոխադրումների իրականացումը, տնտեսվարող սուբյեկտների համար ապահովել հավասար պայմաններ:

	Հայաստանի Հանրապետության կենտրոնական բանկ

2011-05-27

15.1-07/82-11
	Նախագծի 1-ին ենթակետի <<ե>> պարբերությամբ սահմանվում է, որ մարդատար-տաքսի ավտոմոբիլը այդպիսի ավտոմոբիլներով ուղևորափոխադրումներ իրականացնելու լիցենզիա ունեցող կազմակերպությանը օտարելու կամ ֆինանսական վարձակալության /լիզինգի/ պայմանագրով վարձակալության տրամադրելու դեպքում դեղին հիմնագույնի համարանիշները հանձնվում են նոր սեփականատիրոջը, մինչդեռ ֆինանսական վարձակալության դեպքում տրանսպորտային միջոցը հանդիսանում է լիզինգատուի սեփականությունը, իսկ համարանիշները անհրաժեշտ է հանձնել լիզինգառուին, ով օգտագործում է վարձակալված տրանսպորտային միջոցը: Այդ իսկ պատճառով առաջարկում ենք վերը նշված <<ե>> պարբերությունը շարադրել հետևյալ խմբագրությամբ.<<Մարդատար-տաքսի ավտոմոբիլը այդպիսի ավտոմոբիլներով ուղևորափոխադրումներ իրականացնելու լիցենզիա ունեցող կազմակերպությանը օտարելու դեպքում դեղին հիմնագույնի համարանիշները հանձնվում են նոր սեփականատիրոջը, իսկ ֆինանսական վարձակալության /լիզինգի/ պայմանագրով վարձակալության տրամադրելու դեպքում` լիզինգառուին, ինչի մասին ճանապարհային ոստիկանության տվյալ ստորաբաժանման կողմից կատարվում է վերագրանցում:>>

2. Միաժամանակ, խնդրի լիարժեք լուծման տեսանկյունից առաջարկում ենք Ձեր կողմից ներկայացված փոփոխությունների փաթեթում ներառել նաև <ՀՀ կառավարության 30.11.2006թ. թիվ 1854-Ն որոշման մեջ լրացում կատարելու մասին> և <ՀՀ կառավարության 22.01.2004թ. թիվ 32-Ն որոշման մեջ լրացում կատարելու մասին> ՀՀ կառավարության որոշման նախագծերը:
	Ընդունվել է /այդ փոփոխությունն արդեն ընդունվել է ՀՀ կառավարության 15.09.2011թ. կայացած նիստի ժամանակ/

Ընդունվել է /այդ փոփոխություններն արդեն ընդունվել են ՀՀ կենտրոնական բանկի կողմից ներկայացված ՀՀ կառավարության 15.09.2011թ. կայացած նիստի ժամանակ/:



	Հայաստանի Հանրապետության 

ոստիկանություն

2011-05-30

35/697
	 1) <Հայաստանի Հանրապետության 2007 թվականի մարտի 22-ի N 655-Ն որոշման  մեջ փոփոխություններ և լրացումներ  կատարելու մասին>> ՀՀ կառավարության որոշման նախագծի 1-ին կետի 1-ին ենթակետի <<ե>> պարբերությունում <<համարանիշները>> բառից հետո անհրաժեշտ է լրացնել <<նախկին սեփականատիրոջ համաձայնությամբ>> բառերը:

2) Առաջարկվում է հանել նույն նախագծի 1-ին կետի 1-ին ենթակետի <<ը>> պարբերությամբ անցումային դրույթներ նախատեսող նորմերը և դրանք նախատեսել որոշման նախագծի առանձին կետով:
	Ընդունվել է:

Ընդունվել է:

	Հայաստանի Հանրապետության 

արդարադատության նախարարություն

2011-06-20

3680-11
	  1) «Հայաստանի Հանրապետության կառավարության 2007 թվականի  մարտի 22-ի N 655-Ն որոշման մեջ փոփոխություններ և լրացումներ կատարելու մասին»  ՀՀ կառավարության որոշման նախագծի /այսուհետ` որոշման նախագիծ/ 1-ին կետի 1-ին ենթակետի համարակալումն անհրաժեշտ է համապատասխանեցնել «Իրավական ակտերի մասին» ՀՀ օրենքի 41-րդ հոդվածի պահանջներին:

Նույն դիտողությունը վերաբերում է նաև որոշման նախագծի 1-ին կետի 1-ին ենթակետի «է.» պարբերությանը:

  2) Որոշման նախագծի 1-ին կետի 1-ին ենթակետի «բ.» պարբերությամբ նոր պարտադիր պահանջ է սահմանվում տվյալ բնագավառում գործունեություն իրականացնող կազմակերպության կամ անհատ ձեռնարկատիրոջ /այսուհետ` անձինք/ համար, ինչը չի բխում ՀՀ Սահմանադրության 83.5-րդ հոդվածի և «Իրավական ակտերի մասին» ՀՀ օրենքի 9-րդ հոդվածի 4-րդ մասի պահանջներից, որոնց համաձայն` բացառապես Հայաստանի Հանրապետության օրենքներով են սահմանվում ֆիզիկական և իրավաբանական անձանց իրավունքների և ազատությունների սահմանափակումները, նրանց պարտականությունները, ինչպես նաև պատասխանատվության տեսակները, չափերը, պատասխանատվության ենթարկելու կարգը և այլն: Պարզ չէ նաև, թե նախատեսված պահանջներն անձանց կողմից չապահովելու դեպքում վերջիններիս համար ինչ իրավական հետևանքներ կարող են առաջանալ, քանի որ «Իրավական ակտերի մասին» ՀՀ օրենքի 45-րդ հոդվածի 3-րդ մասի համաձայն` նորմատիվ իրավական ակտերում չպետք է կիրառվեն նորմեր, որոնց կատարումն անհնար է կամ անընդունելի, կամ որոնց չկատարման համար իրավական հետևանքներ նախատեսված չեն:

Նույն դիտողությունը վերաբերում է նաև որոշման նախագծի 1-ին կետի 1-ին ենթակետի «թ.» և «ժբ.» պարբերություններին, ինչպես նաև որոշման նախագծի 2-րդ կետին:
   3) Որոշման նախագծի 1-ին կետի 1-ին ենթակետի «գ.» պարբերության կապակցությամբ անհրաժեշտ է նկատի ունենալ, որ «Իրավական ակտերի մասին» ՀՀ օրենքի 70-րդ հոդվածի 2-րդ մասի պահանջների համաձայն` իրավական ակտում փոփոխությունները կատարվում են նրա առանձին` բաժինների, գլուխների, հոդվածների, մասերի, կետերի կամ պարբերությունների գործողությունը դադարեցնելու, այլ ոչ թե հանելու միջոցով:

Նույն դիտողությունը վերաբերում է նաև որոշման նախագծի 1-ին կետի 1-ին ենթակետի «զ.» և «ը.» պարբերություններին, ինչպես նաև «Հայաստանի Հանրապետության կառավարության 2007 թվականի հունիսի 21-ի N 819-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի 1-ին կետի 1-ին ենթակետի «թ.» պարբերությանը:

4) Որոշման նախագծի 1-ին կետի 1-ին ենթակետի «դ.» պարբերությունում «ավելացնել» բառն անհրաժեշտ է փոխարինել «լրացնել» բառով, իսկ «արտահայտությունը» բառը փոխարինել «բառերը» բառով` նկատի ունենալով «Իրավական ակտերի մասին» ՀՀ օրենքի 70-րդ հոդվածի պահանջները։

5) Որոշման նախագծի 1-ին կետի 1-ին ենթակետի «ե.» պարբերությունում «բաժինը» բառն անհրաժեշտ է փոխարինել «գլուխը» բառով` համաձայն «Իրավական ակտերի մասին» ՀՀ օրենքի 41-րդ հոդվածի 2-րդ մասի պահանջների:
Նույն պարբերությունում «Մարդատար-տաքսի» բառերից առաջ անհրաժեշտ է լրացնել «20.5» թիվը`  նկատի ունենալով «Իրավական ակտերի մասին» ՀՀ օրենքի 70-րդ հոդվածի 6-րդ մասի պահանջները, որոնց համաձայն` իրավական ակտում կատարվող փոփոխությունների կամ լրացումների ձևը /տեսքը/ պետք է համապատասխանի փոփոխվող կամ լրացվող իրավական ակտի ձևին /տեսքին/: 

6) Որոշման նախագծի 1-ին կետի 1-ին ենթակետի «ը.» պարբերությամբ նախատեսվում է կարգին կից ձև 1-ի 4-րդ կետից հանել «կամ սոցիալական ապահովության քարտ չունենալու մասին տեղեկանք» բառերը, որի արդյունքում սոցիալական ապահովության քարտ ունենալու պահանջը քաղաքացու համար դառնում է պարտադիր, ինչը չի բխում «Սոցիալական ապահովության քարտերի մասին» ՀՀ օրենքից, որով ամրագրված են այլ սկզբունքներ և մոտեցումներ, մասնավորապես` հիշյալ օրենքը սոցիալական ապահովության քարտ ունենալու որևէ պարտադիր պահանջ քաղաքացու համար չի սահմանում:

Նույն դիտողությունը վերաբերում է նաև «Հայաստանի Հանրապետության կառավարության 2007 թվականի հունիսի 21-ի N 819-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի 1-ին կետի 1-ին ենթակետի «է.» և «ժե.» պարբերություններին:

7) Որոշման նախագծի 1-ին կետի 1-ին ենթակետի «ը.», «թ.» և «ժբ.» պարբերություններում «ենթակետ» բառն իր բոլոր հոլովաձևերով անհրաժեշտ է փոխարինել համապատասխանաբար «կետ» բառով:

Նույն դիտողությունը վերաբերում է նաև «Հայաստանի Հանրապետության կառավարության 2007 թվականի հունիսի 21-ի N 819-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի 1-ին կետի 1-ին ենթակետի «ժդ.» և «ժե.» պարբերություններին:

8) Որոշման նախագծի 1-ին կետի 1-ին ենթակետի «ժ.» պարբերության կապակցությամբ հայտնում ենք, որ կարգին կից ձև 8-ի աղյուսակում արդեն իսկ առկա է 12-րդ սյունյակ:

Բացի այդ, ոչ թե 8-րդ ձևը պետք է լրացվի նոր սյունյակով, այլ տվյալ ձևով նախատեսված աղյուսակը:

9) Որոշման նախագծի 1-ին կետի 1-ին ենթակետի «ժա.» պարբերության կապակցությամբ հայտնում ենք, որ հավելված 1-ով հաստատված կարգին 10-րդ ձև կցված չէ: 10-րդ ձևը սահմանվում է հավելված 2-ով:

Նույն ձևում հստակեցման կարիք ունի «վերջում» արտահայտությունը, մասնավորապես` անհրաժեշտ է հստակ նշել այն բառը կամ նախադասությունը, որից հետո կատարվելու է լրացումը: 

10) Որոշման նախագծի 1-ին կետի 1-ին ենթակետի «ժբ.» պարբերությունն անհրաժեշտ է նախատեսել «թ.» պարբերությունից առաջ, քանի որ «ժբ.» պարբերությունը վերաբերում է կարգին կից 4-րդ ձևի 5-րդ ենթակետին:

 11)Որոշման նախագծի 3-րդ կետի կապակցությամբ անհրաժեշտ է նկատի ունենալ «Լիցենզավորման մասին» ՀՀ օրենքի 48-րդ հոդվածի 4-րդ մասի պահանջները, որոնց համաձայն` լիցենզիայի պայմանների ու պահանջների այնպիuի փոփոխությունը, որը uահմանափակում է լիցենզավորված անձի իրավունքները կամ նրա համար նախատեuում է նոր պարտականություններ, ուժի մեջ է մտնում համապատաuխան փոփոխությունը հրապարակելուց ոչ շուտ, քան 6 ամիu հետո։

	Ընդունվել է :

Ընդունվել է :

Չի ընդունվել:Նկատի ունենալով, որ ՀՀ կառավարության 22.03.2007թ. թիվ 655-Ն որոշմամբ հաստատված կարգի 12-րդ կետով սահմանված են հավաքակայանին ներկայացվող անհրաժեշտ պայմանները, դրանք են` կայանատեղի մակերեսը մեկ ավտոմոբիլի համար 20 քառ մետր, դիտափոսի կամ էստակադաի առկայությունը և բուժզննման կետի առկայությունը առանձին ենթակետերով, ուստի նախագծով նոր պայմաններ կամ պահանջներ չեն նախատեսվում, այլ հստակեցվում են գործող պայմանները: Միաժամանակ, <Լիցենզավորման մասին> ՀՀ օրենքի 29-րդ հոդվածի համաձայն նշված պահանջների չպահպանումը հիմք է լիցենզիա ստանալու համար ներկայացված հայտի մերժման համար:

Չի ընդունվել: Բխում է լիցենզավորման մասին ՀՀ օրենքի  

12-րդ հոդվածի պահանջներից:

Ընդունվել է:

Ընդունվել է:

Ընդունվել է:

Ընդունվել է:

Ընդունվել է:

Ընդունվել է:

Ընդունվել է:

Ընդունվել է:

Ընդունվել է:

Ընդունվել է:

Ընդունվել է:

Ընդունվել է:

Ընդունվել է:

Ընդունվել է:

Ընդունվել է:



	Հայաստանի Հանրապետության կառավարության աշխատակազմի ֆինանսատնտեսագիտական վարչություն
2011-07-12

02/23.12/11603-11
	1.Նախագիծը, հանդիսանալով ՀՀ կառավարության 13.01.11թ. Հայաստանի Հանրապետության կառավարության 2011 թվականի գործունեության միջոցառումների ծրագիրը և գերակա խնդիրները հաստատելու մասին N 111-Ն որոշման 47-րդ կետի պահանջ, պետք է նպատակ հետապնդեր հստակեցնելու լիցենզավորող մարմնի, լիցենզավորված կազմակերպություն​ների և իրավասու պետական այլ մարմինների միջև փոխադարձ տեղեկատվական գործընթացը: Սակայն ներկայացված նախագծով այդ խնդիրը չի կարգավորվում: Ուստի առաջարկվում է նախագծում սահմանել այնպիսի մեխանիզմ, որով հնարավոր կլինի ապահովել ՀՀ ԿԱ ՀՀ ոստիկանության ճանապարհային ոստիկանության հետ փոխադարձ տեղեկատվական կապ` բացառելու համար ուժը կորցրած ներդիրի պայմանում տրանսպորտային միջոցի դեղին հիմնագույնի համարանիշերով որպես մարդատար-տաքսի ավտոմեքենա հետագա ապօրինի շահագործման հնարա​​վորությունը:

2. Տաքսամոտորային փոխադրումներում ներգրավվող ավտոմոբիլների տարիքային սահմանափակումը վերացնելու դրույթը (ինչպես նաև ներդիրի գործողության ժամկետը ավտոմոբիլի արտադրության տարեթվից մինչև 10 տարին լրանալը սահմանելու կետը ուժը կորցրած ճանաչելը)  լրացուցիչ հիմնավորման կարիք ունեն:

3..ա պարբերությունում էլեկտրոնային եղանակով բառերից հետո լրացնել Էլեկտրոնային համակարգի միջոցով փաստաթղթերը ներկայացվում են Հայաստանի Հանրապետության կառավարության 2010 թվականի սեպտեմբերի 24-ի N 1283-Ն որոշմամբ սահմաված կարգով բառերը.

4. դ պարբերությունում ներկացված ձևակերպումը հստակեցնել:


	Ընդունվել է:

Ընդունվել է:

Ընդունվել է:

Ընդունվել է:

	ՀՀ կառավարության 14 հուլիսի 2011թ. թիվ 660-Ա որոշման 8-րդ կետ:
	1. Լիցենզիայի և ներդիրների հայտերի մերժման հիմքերի սահմանում:

2. Լիցենզիա և ներդիր ստանալու համար ներկայացվող անհրաժեշտ փաստաթղթերի ցանկի սահմանում:

3. Ժամկետների համապատասխանեցում օրենքի պահանջներին:

4. Լիցենզիայի տրամադրում ներդիրի /ներդիրների/ հետ միասին:

5. Ներդիրի ձևի և նոր ներդիր տրամադրելու /ներդիրի ուժը կորցրած ճանաչելու, դրանում փոփոխություն կատարելու/ ընթացակարգի սահմանում:

6. Պայմանների ու պահանջների համապատասխանության՝ միայն փաստաթղթային ուսումնասիրություն:

7. Լիցենզիայի և ներդիրների ստորագրման իրավունքի վերապահում համապատասխան ստորաբաժանման ղեկավարին:

8. Հավաքակայանների վերաբերյալ ռեգիստրի ստեղծում:

9. Դեղին համարանիշ ստանալու գործընթացի ժամկետների սահմանում, ներդիրի բնօրինակը հանձնելուց հետո դեղին համարանիշների անօրինական օգտագործման կանխում:

10. Այլ դրույթների լրամշակում, այդ թվում լիցենզավորման պարտադիր պայմանների և պահանջների սահմանում մեկ ընդհանուր բաժնում:
	Լիցենզիա ստանալու համար անհրաժեշտ փաստաթղթերի ցանկը սահմանված է հայտ ձև 1-ով, իսկ ներդիր ստանալու ցանկը՝ կարգի 2-րդ գլխի 10 և 12 կետերով:

Ընդունվել է, կատարվել է համապատասխան փոփոխություն: 

Ներդիրի ձևը հաստատված է կարգին կից ձև 7-ով: 

Ներդիրները ուժը կորցրած ճանաչելու, փոփոխություն կատարելու ընթացակարգը սահմանվում է 20.1, 20.2 և լրամշակված 20.5 կետերով:

Լիցենավորման պայմանների ու պահանջների համապատասխանության  ուսումնասիրությունը իրականացվում է փաստաթղթային եղանակով, միայն ներկայացված ավտոմոբիլը դիտարկվում է ձև 8 համապատասխանության թերթիկը լրացնելու նպատակով:

Ընդունվել է:

Ընդունվել է, աշխատանքները իրականացվում են: 

Ընդունվել է:                       

Ընդունվել է,կատարվել են համապատասխան փոփոխություններ:


